
PYETJET DHE PËRGJIGJET RRETH THIRRJES PUBLIKE TË DATËS 18/02/2025



1. Pyetja :  Këtë vit kam hapur një shkollë për aftësimin individual të fëmijëve me autizëm dhe vështirësi të tjera zhvillimore. Biznesin tim e kam të regjistruar në Agjencinë për Regjistrimin e Bizneseve dhe jam e rregullt në përmbushjen e detyrimeve tatimore.
Duke qenë se shkolla jonë ofron një gamë të gjerë të aktiviteteve dhe trajnimeve për fëmijët me nevoja të veçanta, do të doja të dija nëse mund të përfitojmë nga mbështetja e ofruar nga Ministria e Drejtësisë për subvencionimin e këtij shërbimi.

Përgjigje; Sa i përket pyetjes tuaj lidhur me aplikimin në thirrjen publike për financimin e projekteve në fushën e shërbimeve sociale dhe familjare të publikuar nga Ministria e Drejtësisë. 
Ju informoj se sipas thirrjes publike, përfitues do jenë të gjitha OJQ-të e licencuara në  fushën e shërbimeve sociale dhe familjare, nga Ministria e Drejtësisë sipas kritereve për licencim të parapara në Udhëzimin Administrativ Nr.02/2020 për Licencimin e Organizatave jo Qeveritare dhe subjekteve Juridike Private që Ofrojnë Shërbime Sociale dhe Familjare.

2.  Pyetja: OJQ-ja jonë u themelua në prill të vitit 2024 dhe deri më tani nuk kemi fituar asnjë grand apo fond, prandaj nuk kemi ende ndonjë të dhënë të deklaruar në ATK. Në këtë rast, a është e nevojshme të posedojmë një dokument specifik për këtë situatë? Çfarë dokumentacioni kërkohet saktësisht për një OJQ të re në këtë fazë?
Përgjigje: Të gjitha dokumentet të cilat kërkohen për aplikim në thirrjen publike të shpallur nga Ministria e Drejtësisë, janë të specifikuara në udhëzuesin për aplikant të cilin e keni të publikuar në web-faqen e Ministrisë së Drejtësisë ( https://md.rks-gov.net/publikimet/vendime/).

3. Pyetja: OJQ-ja jonë është një organizatë e re, me fokus në ndërgjegjësimin dhe psikoedukimin mbi shëndetin mendor dhe mirëqenien sociale. Aktualisht, nuk posedojmë ende licencë për ofrimin e shërbimeve sociale. A ekziston mundësia që të aplikojmë për këtë thirrje në partneritet me një OJQ tjetër të licencuar? Nëse po, cilat janë kërkesat dhe si mund të formalizohet ky bashkëpunim për të qenë të pranueshëm për aplikim?

Përgjigje: Të drejt aplikimi kanë të gjitha OJQ-të, mirëpo përfituese të thirrjes publike do të jenë vetëm OJQ-të e licencuara nga Ministria e Drejtësisë, për ofrimin e shërbimeve sociale dhe familjare, sipas kritereve për licencim në Udhëzimin Administrativ Nr.02/2020 për Licencimin e Organizatave jo Qeveritare dhe subjekteve Juridike Private që Ofrojnë Shërbime Sociale dhe Familjare, të cilat i plotësojnë kriteret sipas thirrjes publike.
Sa i përket partneritetit OJQ-ja e licencuar mundë të jetë në partneritet me një OJQ tjetër, por jo OJQ-ja juaj, sepse duhet të jeni e licencuar për Ofrimin e Shërbimeve Sociale dhe Familjare.
4. Pyetja: E kemi një shoqatë edukativo kulturore. Me seli në Malishevë. E kemi një projekt për fëmijët që banojnë në qendrat sociale zakonisht janë pa njërin prindër dhe ekonomikisht janë shumë keq. E gjitha çfarë po ju ofrohet është kurse fetare qoftë të Fes islame ose të Fes protestant. 
Desha me ju pyet a mundemi me apliku në thirrjen që keni publikuar me projekt për organizim të kurseve të gjuhës angleze art dhe aktivitete sociale pasi që kanë nevojë shumë të madhe.
Përgjigje:  Sa i përket pyetjes tuaj lidhur me aplikimin në thirrjen publike, ju mund të aplikoni, mirëpo përfitues të kësaj thirrje do të jenë vetëm OJQ-të të cilat janë të licencuar nga Ministria e Drejtësisë për Ofrimin e Shërbimeve Sociale dhe Familjare. 
 
5. Pyetja: Na duhet një sqarim rreth aplikimit në kuadër të Thirrjes publike për mbështetje financiare publike për projektet e OJQ-ve të licencuara nga në fushën e shërbimeve sociale.  
Një nderë kriteret e parapara për aplikim është edhe:  Licenca e OJQ/Aplikuesit dhe OJQ/Partnerit e lëshuar nga DSHSF, për ushtrimin e veprimtarisë, për ofrimin e shërbimeve sociale dhe familjare. 
Nëse një veprimtari është në kuadër të statutit të OJQ-së (e cila po ashtu duhet t'i bashkëngjitet dosjes), a është e domosdoshme të bashkëngjitet edhe licenca e lartpërmendur? 
Përgjigje: Patjetër që duhet të bashkëngjiten licencat.
Të gjitha sqarimet për dokumentacionin i cili duhet të bashkëngjitni për aplikim për thirrjen publike, i keni në udhëzuesin për aplikant të cilin e keni të publikuar në Web e Ministrisë së Drejtësisë. https://md.rks-gov.net/publikimet/vendime/).

6. Pyetja: Po ju shkruaj nga Shoqata Kosovare e të Shurdhërve në lidhje me procesin e ri-licencimit të shoqatës. Deri më tani, kemi aplikuar për ri-licencimin e stafit dhe shpresojmë që brenda kësaj jave të marrim licencat për stafin dhe më pas të aplikojmë për licencimin e shoqatës.
Duke qenë se java e ardhshme përkon me afatin e fundit për aplikimin për projekte për shërbime sociale dhe familjare, si dhe me afatin e shkurtër për procesin e ri-licencimit, ju lutem më lejoni të pyes nëse mund të aplikojmë duke paraqitur vërtetimin e aplikimit për ri-licencim apo nëse kërkohet dokumentacioni i plotë i licencës.
Përgjigje: Për aplikim në thirrjen publike kërkesës tuaj patjetër duhet ti bashkëngjitet kopja e licencës, për të dëshmuar se jeni të licencuar për ofrimin e shërbimeve sociale dhe familjare.

7. Pyetja: Po ju shkruaj lidhur me thirrjen publike të OJQ-ve te lutem me ndihmo formularët si mund ti gjej, apo vetëm se te bëj planin vet te zbatimit apo si?
Përgjigje: Të gjithë formularët rreth aplikimit i keni të publikuar në Web e Ministrisë së Drejtësisë (https://md.rks-gov.net/publikimet/vendime/).

